
Մանկապարտեզը Կալիֆորնիայում                       

Կալիֆորնիայի նահանգային օրենքը և մանկապարտեզի ընդունելության վերաբերյալ տեղեկատվություն: 



Այս ուղեցույցային նյութը նախատեսված է միջնակարգ դպրոցի նախակրթարանի մի շարք հարցերին՝ անդամագրման տարիքին, տևողությանը, և երկարօրյա մանկապարտեզին անդրադառնալու համար:  Չնայած, որ մանկապարտեզի համապատասխան օրենքները կիրառվում են միայն հանրակրթական դպրոցների նկատմամբ, որոշ մասնավոր դպրոցներ կամավոր կերպով հետևում են պետական մանկապարտեզի օրենքներին, և այս ուղեցույցը կարող է նրանց համար օգտակար լինել: Այս տեղեկատվությունը կարող է նաև օգտակար լինել ծնողների և խնամակալների, ինչպես նաև նախադպրոցական, մանկապարտեզի և առաջին դասարանի ուսուցիչների համար: 

Մանկապարտեզի անդամագրումը

Քանի որ դպրոցը պարտադիր է վեց տարեկան աշակերտների համար, վեց տարեկան աշակերտների ծնողները և խնամակալները պետք է իրենց երեխաներին անդամագրեն դպրոցի համար (Կրթական Օրենսգիրք [EC]  48200 բաժին): Համապատասխան տարիքի երեխաների ընդունելությունը պետք է տեղի ունենա ուսումնական տարվա սկզբին կամ, երբ աշակերտները տեղափոխվում են դպրոցի շրջան:  

Մինչ տեղի կրթական հարցերով պատասխանատուներից մեկ կամ երկու օր կպահանջվի հատկորոշված մանկապարտեզի դասարանը նշելու համար, համապատասխան տարիքի ոչ մի երեխա չպետք է դպրոց հաճախելու մերժում ստանա՝ ընդգրկված լինելով սպասողների ցուցակում:  Չնայած, որ ժողովրդագրական վիճակագրական տվյալները և դասարանի չափի սահմանափակումները կարող են ծնողներին/խնամակալներին թույլ չտալ իրենց երեխաներին անդամագրել հարևանությամբ գտնվող դպրոցում, շրջանը պետք է ապահովի առկա դպրոցների անուն(ներ)ը: Ծնողները/խնամակալները կարող են դպրոցի ընտրության տարբերակները քննարկել շրջանի պատասխանատու անձանց հետ: Որպեսզի ծնողները/խնամակալները ընդունելության վերաբերյալ որոշում կայացնեն, նրանց կարող է օգնել դպրոցների առցանց համեմատությունը՝ այցելելով  Ed-Data կամ Data and Statistics կայքերը: Երկու կայքերն էլ տեղեկատվություն են տրամադրում դպրոցների ժողովրդագրության և առանձնահատկությունների մասին:
Համապատասխան տարիքի երեխաներ

Շրջանները պետք է երեխաներին ընդունեն ուսումնական տարվա սկզբին (կամ, երբ նրանք տեղափոխվում են տվյալ շրջան) եթե նրանք մինչև կամ սեպտեմբերի 1-ին դառնում են հինգ տարեկան (EC  48000 [a] բաժին): Մանկապարտեզի համար համապատասխան տարիք ունեցող երեխաները կարող են հաճախել դպրոցական շրջանի կողմից օժանդակվող ցանկացած նախամանկապարտեզային ամառային ծրագրի: 

Ծնողի կամ խնամակալի կողմից տրամադրվող տարիքը ապացուցող կետերի վերաբերյալ տեղեկատվության հաստատումը կարելի է գտնել EC  48002 բաժնում:  Պատվաստումների պահանջները կարել է գտնել Առողջապահության և Անվտանգության Օրենսգրքի (Health and Safety Code) 120325 և 120335 բաժիններում և Կալիֆորնիայի կրթության նախարարության տեղեկատուի կայքէջում: 

Մանկահասակ երեխաների վաղ ընդունելությունը մանկապարտեզ

Ծնողները/խնամակալները հաճախ խնդրում են շրջաններին և CDE-ին ոչ համապատասխան տարիքի երեխաներին անդամագրել անցումային շրջանի մանկապարտեզի, մանկապարտեզի կամ առաջին դասարանի համար: CDE-ն իրավունք չունի շրջաններից պահանջել ընդունել կամ արագացված մեթոդով ուսուցանել մանկահասակ երեխաներին: Ի հավելումն վերոհիշյալ օրենքների (համապատասխան տարիքի երեխաների), գոյություն ունի երեխաներին մանկապարտեզ ընդունելու լրացուցիչ տեղական վերահսկողության տարբերակ: Այս երեխաները չեն կարող դպրոց գնալ ուսումնական տարվա սկզբին, այլ նրանք  պետք է սպասեն մինչև կդառնան հինգ տարեկան (EC  48000[b] բաժին): Չնայած, որ EC  48000 (b) բաժինը թույլ է տալիս, որպեսզի երեխան վաղ ընդունվի անհատական դեպքի հիման վրա, շրջանները, որոնք այս տարբերակը առաջարկում են ընտանիքներին, պետք է տեղյակ լինեն, որ պետք է ունենան տեղական կառավարման խորհրդի կողմից ընդունված չափանիշներ, որոնց համաձայն ընդունվում են աշակերտները: Որոշ շրջաններ վաղ ընդունելության համար հիմք են ընդունում թեսթերի արդյունքները, երեխայի հասունությունը կամ նախակրթարանի քննաթերթը, որպեսզի հետևեն վաղ ընդունելության քաղաքականությանը և խուսափեն այն ծնողների/խնամակալների վիճարկումներից, ում երեխաներին մերժել են վաղ ընդունել: Համաձայն տեղական վերահսկողության  որոշման՝ կսահմանվի, թե ինչպես է այն ներկայացվելու՝ գրավոր, թեուղեկցվում է բողոքարկման գործընթացով: Եթե այս երեխաները մնում են մանկապարտեզում իրենց ընդունելության տարեդարձից ավելի, դպրոցը պետք է մանկապարտեզը շարունակելու ձևաթուղթ ստորագրի և կցի գործին, որպեսզի երեխաները շարունակեն մանկապարտեզ հաճախել մինչև ուսումնական տարվա ավարտը, և որպեսզի չխախտի աուդիտորական եզրակացությունները և բաց չթողնի մասնատրումները:  

Մասնավոր դպրոցի նկատառումները՝ Մասնավոր դպրոցները պարտավոր չեն համապատասխանել մանկապարտեզների համար սահմանված Կալիֆորնիայի օրենքներին: Սակայն, Կալիֆորնիայի Մասնավոր Դպրոցների Կազմակերպությունների Ասոցիացիան (CAPSO) ցույց է տալիս, որ շատ մասնավոր դպրոցներ կամովին հետևում են այս փաստաթղթում նշված EC բաժիններին:  Հանրակրթական դպրոցի պատասխանատուները չեն կարող ավտոմատ կերպով առաջին դասարանի համար անդամագրել այն աշակերտներին, ովքեր մասնավոր դպրոցի մանկապարտեզ են հաճախել (տե´ս առաջին դասարանի անդամագրման վերաբերյալ բաժինը ստորև).

Մանկապարտեզը հաճախելու տևողությունը
Հաճախելու տևողությունըսահմանվում է որպես ավելի քան մեկ ուսումնական տարի մանկապարտեզում: EC  48011 բաժնի երեխային, ով ավարտել է մանկապարտեզի մեկ տարին, պետք է աջակցել և ընդունել առաջին դասարան, եթե ծնողը կամ խնամակալը և շրջանը համաձայնություն են տալիս, որ երեխան կարող է շարունակել մանկապարտեզը ոչ ավելի, քան լրացուցիչ մեկ ուսումնական տարի: 

Ծնողը/խնամակալը, ով համաձայնում է, որ իր երեխան շարունակի մնալ մակապարտեզում, պետք է մանկապարտեզը շարունակելու ձևաթուղթ ստորագրի:  (Եթե չունեք գործին կցված ստորագրված ձևաթղթեր, դակարող է վտանգել աուդիտորական եզրակացությունները և ազդել մասնատրումների վրա:)

 EC 48070-48070.5 բաժինները սահմանում են աշակերտների առաջխաղացման և պահպանման պահանջները (PPR): Թեև մանկապարտեզն` ըստ օրենսդիր մարմինների, դասարանի մակարդակ չէր համարվում, EC  48070.5(j) բաժինը հնարավորություն է տալիս որդեգրել PPR -ի քաղաքականությունը: Շրջանները, որոնք նկատի են առնում մանկապարտեզհաճախելու տևողությունը, կարող են հաշվի առնել՝ 

· Վերանայել ներկայիս հետազոտությունը, 

· Ծրագիր մշակել հաճախելու տևողության ցուցանիշը նվազեցնելու համար, 

· Բարելավել շարունակելու ռիսկային խմբի աշակերտների ուսումնական ծրագիրը, և 

· Վերահսկել դպրոցների առաջընթացը շարունակելու ցուցանիշները նվազեցնելիս, այդ թվում շարունակելու տարբերակիչ ազդեցությունները տարբեր էթնիկ խմբերի, ոչ անգլիախոս երեխաների և սեռով պայմանավորված գերակշռության վրա:  

Կալիֆորնիայի վարչական օրենսգրքի 5-րդ մասի 3934 բաժնի, (b) ենթաբաժինը սահմանում է՝ 

(b) Համակարգված կիրառման ֆինանսական միջոցներ օգտագործող ոչ մի ծրագիր չպետք է՝ 

· Ստեղծի հատուկ ուղիներ կրթական կարիքներ ունեցողների համար, 

· Ստեղծի կանոնակարգման, նախադպրոցական կամ կրտսեր դասարանի դասընթացներ կրթական կարիքներ ունեցողների համար: 

Ներկայիս փաստաթղթերը ցույց են տալիս, որ պահպանումը կարող է բացասական ազդեցություն ունենալ աշակերտի նվաճումների, դպրոց հաճախելու, դպրոցի նկատմամբ վերաբերմունքի և դպրոցից դուրս մնալու ցուցանիշների վրա: CDE-ն մատնանշում է, որ շրջանները և դպրոցի աշխատակազմը պետք է միջամտություններ կատարեն այն աշակերտների համար, որոնք ձախողման ռիսկային խմբում են և կանխեն պահպանման անհրաժեշտությունը: Հետևաբար, համապատասխան միջամտությունները մանկապարտեզի աշակերտների համար չպետք է հետաձգվեն: 

Անցումային մանկապարտեզ 

Անցումային մակնապարտեզը (Transitional kindergarten -TK) երկամյա մանկապարտեզի առաջին տարին է, որը կիրառում է մանկապարտեզի փոփոխված ուսումնական ծրագիր, ինչը համապատասխան է տարիքային և զարգացման տեսանկյունից: Սենատի 858 օրենքի նախագիծը (SB) հաստատում է այն մտադրությունը, որ TK -ի ուսումնական ծրագիրը պետք է ընդգրկվի CDE -ի կողմից մշակված Կալիֆորնիայի Նախադպրոցական Ուսուցման հիմնադրամում  և Կալիֆորնիայի Նախադպրոցական ուսումնական ծրագրի շրջանակներում: Յուրաքանչյուր տարրական կամ միավորված դպրոցի շրջան պետք է TK-ի դասեր առաջարկի հաճախելու համար համապատասխան տարիք ունեցող երեխաների համար: Երեխան, ով ավարտում է TK-ի ծրագրի առաջին տարին, կարող է շարունակել մանկապարտեզի ծրագիրը ևս մեկ տարի:  Մանկապարտեզը շարունակելու համար ձևաթուղթը անհրաժեշտ չէ այն երեխաների համար, ովքեր ունեն TK-ի համար համապատասխան տարիք: Երեխան TK հաճախելու իրավունք ունի, եթե նրա հինգերորդ տարեդարձն ընկնում է սեպտեմբերի 2-ի և դեկտեմբերի 2-ի (ներառյալ) միջև և յուրաքանչյուր ուսումնական տարին դրանից հետո (EC 48000[c]):
Երկարօրյա մանկապարտեզ

Երկարօրյա մանկապարտեզը (EDK) սահմանվում է որպես դաս, որը ուսուցանում են միևնույն անձնակազմի վկայագրված անդամները, որը գերազանցում է դպրոցական օրվա տևողության առավելագույն չորս ժամը: Որոշ շրջաններում EDK-ն ունի օրվա միևնույն տևողությունը ինչպես ավելի մեծ տարիքի տարրական աշակերտներինը: Թեև տեղական կրթական հաստատությունները (LEAs) հավելյալ ֆինանսական միջոցներ չեն ստանում մանկապարտեզի օրվա տևողությունը երկարաձգելու համար, սակայն աճող հետաքրքրություն կա այս թեմայի կապակցությամբ: 2009թ.Միացյալ Նահանգների մանկապարտեզների երեխաների մոտավորապես երկու երրորդը հաճախել է երկարօրյա դասերին: Կալիֆորնիայում երկարօրյա դասերին հաճախող երեխաների թիվը աճել է մինչ 43%: Լրացուցիչ տեղեկատվության համար այցելեք Կալիֆորնիայի հասարակական քաղաքականության ինստիտուտի կայքէջի «Կալիֆորնիայի երկարօրյա մանկապատեզ» էջը: Մանկավարժները կարող են մանկապարտեզի օրվա տևողությունը երկարաձգել մի շարք պատճառներով, դրանց թվում են՝

· Կրթական ծրագիրը բարելավելու համար 

· Ուսուցչին ավելի շատժամանակ տրամադրել՝ յուրաքանչյուր երեխային ճանաչելու համար 

· Խրախուսել երեխաների առավելագույն սոցիալական, հուզական, ֆիզիկական, և ուսումնական աճը 

· Անդրադառնալ տրանսպորտի հարցերին՝ կապված շրջանի ավտոբուսի ժամանակացույցի հետ 

· Անդրադառնալ երեխայի խնամքի համար ծնողների/խնամակալների կարիքներին 

 EC 46110-46119 բաժինները մանրամասնում են մանկապարտեզի և այլ տարրական դասարանների համար դպրոցական օրվա նվազագույն և առավելագույն տևողությունը:  Մանկապարտեզի ժամի առավելագույն տևողությունը չորս ժամ է, ( EC  46111 բաժին), չհաշված ընդմիջումը: Այնուամենայնիվ, ընդմիջման ժամանակը կարող է համարվել որպես ուսուցման ժամանակ, ըստ շրջանի հայեցողության, եթե ուսուցչի վերահսկողություն է սահմանված:  LEAs-ները պետք է նկատի առնեն նաև, որ (համաձայն EC  37202 բաժնի) շրջանի կողմից կիրառվող ցանկացած TK-ի ծրագիր պետք է միևնույն տևողությունն ունենա բոլոր մանկապարտեզների ծրագրերի համար, որոնք կիրառվում են միևնույն շրջանի կողմից: Եթե TK -ի ծրագրի ուսուցման տևողությունը տարբերվում է մանկապարտեզի ծրագրի տևողությունից, ապա հրաժարում պետք է ներկայացվի Նահանգային Կրթական Խորհրդին:
 EC  8973 բաժինը թույլ է տալիս դպրոցներին առաջարկել EDK, եթե հետևյալ երկու պայմանները բավարարվում են՝

· Մանկապարտեզի ծրագիրը չի գերազանցում նախակրթարանի օրվա տևողությունը, և,   

· Մանկապարտեզի երկարօրյա ծրագիրը հաշվի է առնում լայն հնարավորությունը համալիր, փորձի վրա հիմնված և զարգացման առումով համապատասխան կրթական ծրագիրը և´ ակտիվ, և´ հանգիստ գործողությունների համար:  

EDK ստեղծելու համար շրջանները պետք է ընդունեն վաղ տարրական ծրագրին համապատասխանող պաշտոնական քաղաքականություն (EC  8970-8974 բաժիններ): Նրանք կարող են նաև նկատի առնել ուսումնական ծրագրի և ուսուցման փոփոխությունների, դասարանի չափի սահմանափակման, հարմարությունների, ծնողների/խնամակալների հետ կապված հարցերի, հնարավոր բանակցությունների համաձայնությունների և ֆինանսական նկատառումների հետևանքները: Շրջանները նաև պետք է զգուշորեն գնահատեն երկարաձգված ծրագրերը, որոշելու, թե արդյոք երեխաներն օգտվում են բոլոր տիրույթներից (ուսումնական, սոցիալական, հուզական և ֆիզիկական):

Առաջին դասարանի անդամագրումը 

Կալիֆորնիայի օրենսդրությունը պահանջում է, որ սեպտեմբերի 1-ի դրությամբ կամ մինչ, երեխայիվեց տարին պետք է լրացած լինի 2014–15թթ. ուսումնական տարվա համար և դրանից հետո յուրաքանչյուր ուսումնական տարի պետք է օրենքով համապատասխանի առաջին դասարանին EC  48010 բաժին:

Երեխան, ով օրինական ճանապարհով մեկ ուսումնական տարով անդամագրվել է այլ նահանգի մանկապարտեզի համար (համաձայն այդ նահանգի պահանջների), սակայն, ով չի բավարարում առաջին դասարանի համար տարիքային համապատասխանությունը, ծնողի համաձայնությամբ կարող է շրջանի կողմից անդամագրվել առաջին դասարանի համար (EC  48011 բաժին):

Երեխան, ում տարիքը մանկապարտեզի համար համապատասխան չէ (այսինքն  երեխայի հինգ տարին բոլորել է 2014-15 ուսումնական տարվա սեպտեմբերի 1-ին կամ դրանից հետո) և ով մեկ տարի հաճախել է Կալիֆորնիայի մասնավոր դպրոցի մանկապարտեզ, CDE-ի կողմից համարվում է որպես ոչ օրինական ճանապարհով մանկապարտեզի համար անդամագրված՝  համաձայն EC  48000 բաժնի պահանջների: Հետևաբար, այս երեխան հանրակրթական դպրոցի համար անդամագրվելու պահից, անդամագրվում է մանկապարտեզի համար, որակավորվում է, և կարող է (սակայն պարտավոր չէ) անմիջապես ընդունվել առաջին դասարան, եթե երեխան, համաձայն օրենքի 5-րդ կետի 200-րդ բաժնի, համապատասխանում է նահանգային կրթական խորհրդի հետևյալ չափանիշներին՝

· Երեխան առնվազն հինգ տարեկան է: 

· Երեխան բավականին երկար ժամանակ հաճախել է հանրակրթական դպրոցի մանկապարտեզ, որպեսզի դպրոցի անձնակազմը կարողանա գնահատել երեխայի ունակությունները: 

· Երեխան ընդհանուր մտավոր կարողությունների առումով վերին 5 տոկոսի տարիքային խմբում է գտնվում: 

· Երեխայի ֆիզիկական զարգացումը և սոցիալական հասունությունը համապատասխանում են նրա զարգացած մտավոր կարողությանը: 

· Ծնողը կամ խնամակալը գրավոր հայտարարություն է ներկայացրել շրջանին, որը հաստատում է առաջին դասարան փոխադրելը: 

Ծնողի/խնամակալի և շրջանի կողմից ստորագրված հայտարարությունը զետեղվում է այս հինգ տարեկանների դպրոցական պաշտոնական հաշվետվություններում, ում ներկայացրել էին առաջին դասարանի համար (EC 48011 բաժին): Այս գործողությունը կանխում է տարիքային համապատասխանությամբ աշակերտին առաջին դասարան ընդունելու համար հետագա աուդիտորական ստուգման հետևանքով բացահայտված խախտումները:

Ամփոփումներ. Փոքր տարիքի երեխաները, ովքեր մանկապարտեզ կամ առաջին դասարան են ընդունվում, կարող են սթրես ապրել, քանի որ նրանք փորձում են բավարարել կրթական ակնկալիքները և համեմատվել ավելի մեծ տարիքի երեխաների հետ: Ծնողները/խնամակալները և վաղ տարրական դասարանների մանկավարժները լավագույն դատավորներն են այն առնչությամբ, թե ինչ կարելի է ձեռք բերել արագացված ուսուցման մեթոդով և արդյոք արժե նման գնով հասնել դրան: CDE-ն խորհուրդ է տալիս ուսուցիչներին և շրջանային աշխատակիցներին տարիքային համապատասխանություն չունեցող  երեխաների ծնողներին/խնամակալներին բացատրել հետևյալը՝

· Մանկապարտեզի կամ առաջին դասարանի համար անհրաժեշտ ուսումնական, սոցիալական, ֆիզիկական և հուզական պատրաստվածությունը 

· Ուսումնական չափանիշների խստապահանջ բնույթը 

· Երեխայի՝ անհամապատասխան արագացված մեթոդով սովորելու տրամադրվածության պոտենցիալ վնասը, և, 

· Կարևոր հասկացությունները, հմտությունները և գիտելիքները, որոնք հաղորդվում են երեխայի կրթության, այդ թվում նախակրթական յուրաքանչյուր փուլում:  

Երբեմն օգտակար է, եթե դպրոցի կամ շրջանի անձնակազմի անդամները ծնողներին/խնամակալներին հնարավորություն են ընձեռում առաջին դասարանի ընթացքում բացահայտել ուսումնական ծրագրի բովանդակության չափանիշները, դասարան այցելել և հետևել ուսուցմանը: Ծնողները/խնամակալները կարող են լրացուցիչ տեղեկատվություն ստանալ շրջաններից:

Անցում դեպի տարրական դպրոց

Երեխային լավ սկիզբ դնելու հարցում օգնելը կարևոր է ընտանիքների, ուսուցիչների և երեխաների համար:  Անցումային ծրագրերը պահանջվում են համաձայն դաշնային օրենքի 2001թ. ընդունված «Ոչ մի ետ մնացող երեխա» ակտի: Օրենքի 1-ին գլխի, A մասի 1114(b)(1)(G) բաժինը վաղ մանկության ծրագրերից երեխաներին տեղական տարրական դպրոցի ծրագրերին անցնելու պլանավորման համար ընդհանուր դպրոցական ծրագրեր է պահանջում: Օրենքի 1115(c)(1)(D) բաժինը նպատակային աջակցության ծրագրեր է պահանջում նախադպրոցական տարիքի երեխաներին տարրական դպրոց փոխադրելու համար: Լավ սկիզբ ունեցող ծրագրերը նույնպես պետք է պլանավորեն անցումները և կիսվեն համապատասխան երեխայակենտրոն տեղեկատվությամբ (U.S.C.  Օրենսդրության 42-րդ մասի 642A բաժին 9837A): Համաձայն EC  56445 բաժնի, բացառիկ կարիքներով աշակերտներին նույնպես համապատասխան փոխադրումներ են տրամադրվում: 

Նահանգային օրենքը լրացուցիչ հնարավորություն է ընձեռում նախադպրոցական և տարրական դասարանների ուսուցիչներին` օգնելու երեխաներին դպրոց փոխադրվել: Կալիֆորնիայի՝ նախակրթարանից փոխադրվելու մասին 2001թ. օրենքը (The California Preschool Transfer Act of 2001 ) (օրենսդրական ակտ 1539, 629-րդ գլուխ, 2001թ. օրենքներ) պահանջում է պետության կողմից ֆինանսավորվող նախակրթարաններին տրամադրել  ծնողի/խնամակալ(ներ)ի զարգացման հետ կապված և ցանկացած այլ տեղեկատվություն, որը օգտակար է համարվում երեխայի և հանրակրթական դպրոցի ուսուցչի համար (տե´ս EC -ի  56435, 56449 և 58930 բաժինները): Ծնողների/խնամակալների թույլտվությամբ նախակրթարաններն այս տեղեկատվությունը կարող են անմիջապես դպրոցին տրամադրել:

Ծանոթագրություն. Այս փաստաթղթի ուղեցույցը LEAs-ների կամ այլ ինքնուրույն իրավական միավորների համար պարտադիր չէ: Բացառությամբ սույնում մեջբերվող օրենքների, կանոնակարգերի և դատարանի որոշումների, սույն փաստաթուղթը տիպային է և դրա հետ համապատասխանությունը պարտադիր չէ: (Տե´ս Կրթության օրենսգրքի  33308.5 բաժինը:) 



Կալիֆորնիայի կրթության նախարարության ռեսուրսները 

	Անուն 
	Հեռախոս 
	Թեմա

	Վաղ կրթության և աջակցության բաժին 
	916-322-6233 
	Նախակրթարանի չափանիշները, Նախամանկապարտեզային ուսուցման և զարգացման ուղեցույցներ 

	Կրթական ժողովրդագրություն 
	916-327-0219 
	Համեմատական տվյալներ դպրոցների ժողովրդագրության, առանձնահատկությունների վերաբերյալ

	Kathleen Halvorson
	916-323-4629
	TK-ի և մանկապարտեզի մասնագիտական աջակցություն, Մանկապարտեզը շարունակելու ձևաթուղթ 

	Wendi McCaskill
	916-323-1333
	Միջին օրական հաճախում, Ֆինանսական հաշվետվություններ, Բաշխումներ, Աուդիտներ,


Մեջբերված աղբյուրներ 

CDE Press 1999. Առաջին դաս՝ Վաղ տարրական կրթության ուղեցույց: Sacramento, CA: Կրթության նախարարություն (CDE Press 1999. First Class: A Guide for Early Primary Education. Sacramento, CA: Department of Education):

Վաղ մանկության ծրագրերում զարգացման առումով համապատասխան փորձ, ուղղված խմբագրություն 2009թ.: Sue Bredekamp և Carol Copple, Eds. Washington, DC: Փոքր տարիքի երեխաների կրթության ազգային ասոցիացիա (Developmentally Appropriate Practice in Early Childhood Programs, Rev. Ed. 2009. Sue Bredekamp and Carol Copple, Eds. Washington, DC: National Association for the Education of Young Children):  

Կալիֆորնիայի կրթության նախարարություն

Նոյեմբեր, 2014թ.
[As a form of assistance to schools, the CDE offers this translation free of charge. Because there can be variations in translation, the CDE recommends that users confer with local translators to determine any need for additions or modifications, including the addition of local contact information or local data, or modifications in language to suit local needs. Comments regarding the translation should be directed to the Clearinghouse for Multilingual Documents at cmd@cde.ca.gov.]

